
Memoria xustificativa do convenio de colaboracion entre a Conselleria de
Emprego, Comercio e Emigracion da Xunta de Galicia e a Diocese de Ourense para
contribuir ao financiamento dos gastos derivados da consulta e expedicion de
certificados acreditativos da ascendencia galega, ano 2026

A Conselleria de Emprego, Comercio e Emigracion correspéndelle, entre outras, a
competencia das relacidns e o apoio as persoas e as comunidades galegas do exterior
asi como o fomento e a promocién da sua actividade e funcionamento, tal e como se
recolle no artigo 1.c) do Decreto 147/2024, do 20 de maio, polo que se establece a sua
estrutura organica.

A sla vez, o artigo 49 do antedito decreto determina que a Secretaria Xeral da
Emigracion é o 6rgano superior da Administracion xeral da Comunidade Auténoma de
Galicia ao cal lle corresponden as competencias en materia de emigracion e retorno e,
entre outras: as relacidns e o0 apoio as persoas e as comunidades galegas no exterior, asi
como o fomento e a promocién da sua actividade e funcionamento, as competencias
recollidas na Lei 7/2013, do 13 de xufio, da galeguidade e as atribuidas a Comunidade
Auténoma na Lei 40/2006, do 14 de decembro, do Estatuto da cidadania espafiola no
exterior, en particular, as que melloren o benestar social e a calidade de vida da
cidadania galega no exterior.

A Secretaria Xeral da Emigracion xestiona diversos programas tendentes @ mellora
da calidade de vida das persoas galegas residentes féra de Galicia que executa a
través da estrutura das entidades galegas do exterior, polo que procura contribuir a
conservacion, fomento e promocién do seu patrimonio.

Asi, a Conselleria de Emprego, Comercio e Emigracion ten previsto formalizar coa
diocese de Ourense un convenio que ten por obxecto establecer o marco da colaboracion
entre as entidades asinantes para contribuir ao financiamento dos gastos derivados da
consulta e expedicién de certificados acreditativos da ascendencia galega ao colectivo
de persoas emigrantes galegas e a sua descendencia co fin de poder acceder &
nacionalidade espafiola, asi como de informatizar e indexar os datos rexistrais das
persoas fisicas contidos nos libros sacramentais dos fondos parroquiais concentrados
no Arquivo Historico Diocesano de Ourense.

A emigracion galega, iniciada no século XIX na procura, as mais das veces, de mellores
condicions de vida, provocou que viva féra de Galicia un maior nimero de galegos e
galegas ou descendentes que na propia terra. O transcorrer do tempo e as vicisitudes
histéricas que aconteceron nestes séculos, tanto en Espafia e Galicia como nos
estados nos que se asentaron, tefien forzado, nalgunhas ocasiéns, a perda do
contacto e da vinculacién coa Galicia territorial e coas suas familias de orixe, malia
que o espirito de pertenza e profundo carifio 4 terra e & sUa cultura tefia permanecido
como unha herdanza irrenunciable que se transmitiu de xeraciéon en xeracién, moi

especialmente nos paises da rexion denominada Hispanoamérica.

Todo o antedito da orixe a que un permanente e grande numero de persoas
manifesten o seu desexo de recuperar esa vinculacidon real, ben na procura de
familiares ou lugares de orixe, ben na procura da propia nacionalidade espafiola. Esta
ultima circunstancia viuse enormemente impulsada pola promulgacién primeiro da
chamada “Lei da Memoria Histdrica” (Lei 52/2007, do 26 de decembro) e mais
recentemente da Lei 20/2022, do 19 de outubro, de memoria democratica, que
orixinaron que moitas ducias de milleiros de descendentes de emigrantes se
mobilizasen na procura de documentacion que lles posibilitase acadar a nacionalidade
espafiola.

Os vieiros que utilizan as persoas demandantes de documentacion de familiares ou
lugares de orixe de antecesores/as son fundamentalmente os que a Administracién
galega pon ao seu dispor a través da Secretaria Xeral da Emigracidn, directamente ou
a través das fontes nas que se gardan os documentos de filiacion: os arquivos
diocesanos, os rexistros civis ou os concellos.

O Arquivo Histdrico Diocesano de Ourense ven realizando nos ultimos anos acciéns
de inventariado e depdsito dos arquivos parroquiais dispersos por toda a xeografia da
Diocese. Estes arquivos constitien unha fonte esencial para estudos e investigaciéns
de tipo xenealdxico, demografico ou social e de gran importancia para o mundo da
emigracion, pois constitien unha ferramenta clave que axuda a moitas persoas
descendentes da emigracién galega a demostrar a sua ascendencia.

Entre os fondos parroquiais atopanse os “libros sacramentais”. Os parrocos anotaban
nestes libros, que tefien o seu comezo no século XVI, a celebracion dos diversos
sacramentos administrados nas parroquias, como bautismos e matrimonios, asi como
as defuncions, facendo constar neles, ademais dos datos da persoa, o nome, data e
lugar de nacemento, o nome e a orixe do pai e da nai; do av6 e da avoa, asi como o
nome e enderezo do padrifio e da madrifia. Estes libros constitien unha fonte de
informacion xenealdxica, demografica e social dun valor incalculable.

Para poder facilitar o acceso a este patrimonio documental faise precisa a sua
indexacion e difusidn pola Internet con respecto, en todo caso, & normativa de
proteccién de datos, lexislacion historica documental e eclesiastica.

A Conselleria de Emprego, Comercio e Emigracidon considera que esta entidade é a
institucion idénea para o outorgamento desta axuda de caracter singular e excepcional,
gue non se enmarca dentro dunha actuacién xeneralizada de axudas para este tipo de
actividades, baseandose no disposto no artigo 19.4 c) da Lei 9/2007, do 13 de xufio, de
subvencions de Galicia e non é posible promover a concorrencia publica.

Neste convenio permitese a xustificacion do pagamento mediante recibin do provedor
para gastos de escasa contia por importes inferiores a 1.000 euros, consonte ao disposto
no artigo 42.3 do Decreto 11/2009, do 8 de xaneiro, polo que se aproba o Regulamento
da Lei 9/2007, do 13 de xufio, de Subvencidns de Galicia. Isto obedece a que esta entidade

ten que realizar certos gastos, como por exemplo, correos, material de oficina,
desprazamentos, etc, que en atencidn ao seu pequeno importe resulta moi custoso para
a entidade (non so polas comisidns que aplican as entidades bancarias, sen6n tamén
polos custos de tempo que requiren) realizar o seu pagamento mediante transferencia
bancaria.

Para dar cumprimento ao obxecto deste convenio, a Conselleria de Emprego, Comercio
e Emigracion achegara unha contia de 12.000 €, con cargo a aplicacion orzamentaria
14.05.312C.481.0 (cédigo proxecto 2015 00039) dos orzamentos xerais da Comunidade
Auténoma de Galicia para o ano 2026 na que existe crédito adecuado e suficiente.

Os intereses converxentes das partes asinantes excluen o animo de lucro e non poden
satisfacerse axeitadamente mediante a sinatura dun contrato dos contemplados na
Lei 9/2017, do 8 de novembro, de contratos do sector publico, pola que se traspofien
ao ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014; ou doutro instrumento alleo &
natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion
doutras figuras.

Santiago de Compostela, na data da sinatura electrénica

O secretario xeral da Emigracion

Antonio Rodriguez Miranda

